
GOUVÈNÈ CUOMO ANONSE FINANSMAN POU OGMANTE SIPÓ A FOUNISÈ EDIKASYON SPESYAL YO 

 

Lekòl yo ap travay avèk timoun yo ki gen bezwen spesyal pral resevwa 3.8 pousan ogmantasyon nan 

to ranbousman 

 

Gouvènè Andrew M. Cuomo jodia te anonse founisè edikasyon spesyal yo pral resevwa yon pousantaj 

ogmantasyon 3.8 nan to ranbousman. Lekòl yo ki benefisye nan ogmantasyon sa pral sèvi elèv yo avèk 

bezwen divès ak konplèks ki pat anmezi pou reyisi nan anviwonman edikasyon tradisyonèl. Elèv ki nan 

lekòl sa yo ap fè fas a sikonstans tankou twomatis, pwoblèm sante mantal, abi sibstans, andikap fizik 

oswa emosyonèl, oswa enplikasyon avèk lajistis jivenil, sèvis sosyal oswa sistèm byennèt timoun.  

 

“Eta New York kontan pou l ogmante sipò nou pou founisè edikasyon yo ki delivre asistans enpòtan a 

lekòl yo ki travay etwatman avèk timoun yo ki gen bezwen spesyal,” Gouvènè Cuomo te deklare. “Anpil 

nan lekòl sa yo se yon kòd sovtaj pou paran ak kominote yo, ofri sèvis odela salklas yo pou sipòte elèv yo 

kap fè fas avèk yon seri difikilte spesyal. Ogmantasyon sa a se yon ranfòsman vital a founisè edikasyon 

spesyal yo epi rekonèt wòl enpòtan lekòl sa yo jwe pou timoun New York yo.” 

 

Founisè yo ki pral benefisye de ogmantasyon frè sa yo gen ladan: 

• “853 Lekòl,” ki te kreye pa chapit 853 nan lwa 1976, e li opere pa ajans prive ak bay pwogram 

lajounen ak/oswa rezidansyèl pou elèv yo ki gen dezabilite. Yo aktyèlman plis pase 120 lekòl 

konsa ki ansnam sèvi plizyè milye elèv. Ou kapab jwenn yon lis lekòl sa yo la.  

• Lwa Spesyal Distri Lekòl, ki se lekòl piblik ki te kreye pa aksyon spesyal lejislati a nan bi pou bay 

sèvis edikasyon a elèv yo ki abite nan enstitisyon swen pou timoun. Gen dis kalite lekòl konsa 

ansanm kap sèvi plizyè santèn elèv. Ou kapab jwenn yon lis lekòl sa yo la.  

Anpil elèv nan lekòl sa yo plase la kòm dènye opsyon nan divès kalite sèvis. Lekòl yo bay yon varyete sipò 

ki odela sèvis edikasyon kidonk elèv yo kapab soti nan sik twoma. 

 

Frè eskolè pou lekòl sa yo baze sou depans aktyèl admisib. Ane sa a, jan li apwouve pa Divizyon Bidjè, 

kalkilasyon to yo pral gen ladan yon 3.8 pousan tandans faktè ogmantasyon nan rekonèt ogmantasyon a 

depans lekòl yo. 

 



Haitian Creole 

Komisyonè Edikasyon Eta New York John B. King, Jr. te deklare, “Konsèy Gouvènè a te rekòmande yon 

ogmantasyon finansman enpòtan pou Lwa Spesyal Distri Lekòl ak Chapit 853 lekòl kidonk yo te kapab 

bay pwogram edikasyon spesyal esansyèl pou timoun ki gen laj lekòl ki pi gravman andikape. Mwen 

aplodi ogmantasyon ki te anonse jodia sa ki pral bay soulajman finansye ki pi nesesè ak fleksibilite pou 

pwogram enpòtan sa yo. Nou pral kontinye travay avèk Biwo Gouvènè a ak Divizyon Bidjè pou garanti 

stabilite nan finansman lekòl sa yo ki bay pwogram vital ak sèvis a elèv yo ki gen bezwen spesyal.” 

 

Prezidan Asanble Silver te deklare, “853 lekòl ak lwa spesyal sou distri lekòl bay altènatif anviwonman 

aprantisaj pou elèv yo ki gen bezwen spesyal. Asanble a te angaje pandan lontan pou bay sipò a 

enstitisyon sa yo epi enkli yon envestisman enpòtan nan pwopozisyon bidjè nan kòmansman ane sa a. 

Pandan ke nou pa t kapab rive a yon akò anvan adopsyon bidjè Eta finalize, anons jodia de yon 3.8 to 

ogmantasyon se yon envestisman solid ak enpòtan nan lekòl sa yo. Mwen ta renmen bat bravo pou 

manm asanble Cathy Nolan ak manm asanble Shelley Mayer pou travay san relach yo ak angajman pou 

asire ke 853 lekòl ak lwa spesyal lekòl distri gen resous yo bezwen pou kontinye bay edikasyon kalite a 

elèv yo ki gen bezwen spesyal nan New York.” 

 

Lidè Konferans Demokratik Sena Andrea Stewart-Cousins te deklare, “Nou gen yon obligasyon antanke 

sèvant piblik pou asire ke tout Nouyòkè yo, espesyalman timoun nou yo, resevwa sèvis kalite yo bezwen 

ak merite. Ogmantasyon to ranbousman pou founisè edikasyon spesyal yo se yon fason bon sans pou 

ede enstitisyon sa yo pi bye nsèvi elèv yo ki gen bezwen spesyal e mwen aplodi Gouvènè Cuomo pou 

lidèchip li nan pwoblèm sa a.” 

 

Senatè John F. Flanagan te deklare, “Desizyon Gouvènè a pou pouswiv sipò monetè pou timoun ki gen 

bezwen spesyal nan eta nou an apresye grandman e li pral konsiderableman amelyore ak elaji sipò ak 

sèvis ki aktyèlman disponib. Finansman siplemantè enpòtan nan fason pou garanti kwasans pou timoun 

sa yo, e mwen gen konfyans nou pral wè yon ogmantasyon nan yon edikasyon sen, finalman bay yon pi 

bon pèspektiv pou avani yo.” 

 

Manm asanble Catherine Nolan Prezidan Komite Edikasyon, te deklare, “Envestisman ki pi nesesè nan 

853 ak Lwa spesyal lekòl yo se etap enpòtan pwogrè nan sipòte elèv yo ki gen anpil bezwen spesyal. 

Mwen vle remèsye Gouvènè Cuomo, Prezidan Silver ak manm asanble Shelly Meyer pou lidèchip yo ak 

travay sou kesyon sa a.” 

 

Manm asanble Shelley Mayer te deklare, “Mwen aplodi atansyon gouvènè a 853 lekòl ak lwa spesyal yo, 

lekòl yo ki sèvi timoun ki pi vilnerab yo. Nan fason pou eta nou an pwospere, enstitisyon edikasyonèl 

nou an bezwen pou pwospere, e se egzakteman sa Gouvènè Cuomo rekonèt. Antanke Prezidan sou-

komisyon edikasyon asanble a sou timoun yo ki gen bezwen spesyal, mwen te tande dirèkteman bezwen 

timoun yo ak lekòl yo ki bay kalite sèvis edikasyonèl sa a yo menm. Mwen kontan paske efò asanble a 

pou asire bezwen sa yo te adrese te kontribye a rezilta sa.” 

